
 

 
 
 
 
 
 
 

 
 

ᓇᓗᓇᐃᖅᓯᔾᔪᑎᑦ ᑎᑎᖅᑲᑦ 
 

ᐱᓕᕆᐊᒃᓴᖏᑦ ᓂᕈᐊᖅᑕᐅᒪᕕᖕᒥ ᑎᑎᕋᖅᑎᐅᑉ 
 
 

ᓂᕈᐊᖅᑕᐅᒪᕕᖕᒥ ᑎᑎᕋᖅᑎᑦ (CA) ᐱᓪᓗᐊᑕᐅᕗᑦ ᒪᓕᒐᓕᐅᖅᑎᐅᖃᑕᐅᔪᓄᑦ ᐱᓕᕆᐊᖃᖅᑎᓪᓗᒋᑦ 
ᑭᒡᒐᖅᑐᐃᓂᕐᒧᑦ ᑲᒪᒋᔭᒃᓴᖏᓐᓂᒃ.  ᓂᕈᐊᖅᑕᐅᒪᕕᖕᒥ ᑎᑎᕋᖅᑎᑦ ᐃᓱᒪᒋᔭᐅᔪᓐᓇᕐᒥᔪᑦ ᐃᒪᓐᓇ 
"ᐃᔨᒋᔭᐅᓪᓗᑎᒃ ᐊᒻᒪ ᓯᐅᑎᒋᔭᐅᓪᓗᑎᒃ" ᒪᓕᒐᓕᐅᖅᑎᖓᓄᑦ ᐅᕝᕙᓘᓐᓃᑦ ᓂᕈᐊᖅᑎᐅᔪᓄᑦ. 
 
ᑲᒪᒋᔭᒃᓴᖏᑦ ᓂᕈᐊᖅᑕᐅᒪᕕᖕᒥ ᑎᑎᕋᖅᑎᐅᑉ ᐅᑯᓂᖓ ᐱᖃᓯᐅᔾᔨᓯᒪᔪᓐᓇᖅᐳᖅ: 
 
 ᑲᒪᒋᖃᑦᑕᕐᓗᓂᐅᒃ ᒥᐊᓂᕆᓗᓂᐅᒃ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᒪᕕᖓᓂ ᑎᑎᕋᕐᕕᖓ; 
 
 ᐃᑲᔪᖃᑦᑕᕐᓗᓂ ᓂᕈᐊᖅᑎᐅᔪᓂᒃ ᐊᑲᐅᓐᖏᓕᐅᕈᑎᖃᖅᑎᓪᓗᒋᑦ ᐊᒻᒪᓗ ᐃᓱᒫᓗᒍᑎᖃᖅᑎᓪᓗᒋᑦ; 
 
 ᖃᓂᒃᓴᕐᓗᓂ ᐱᓕᕆᖃᑎᖃᖅᐸᒡᓗᓂ ᓄᓇᓕᑦ ᒐᕙᒪᖏᑕ ᑲᑎᒪᔨᖏᓐᓂᒃ, ᓄᓇᓕᖕᓂ ᓯᕗᓕᖅᑎᓂᒃ 

ᐊᒻᒪᓗ ᑎᒥᐅᔪᓂᒃ; 
 
 ᐸᕐᓇᐃᖃᑦᑕᕐᓗᓂ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᒪᕕᖓᓐᓂ ᑐᓴᐅᒪᔭᐅᔭᕆᐊᖃᖅᑐᓂᒃ, ᐱᖃᓯᐅᑎᓗᒋᑦ 

ᑐᓴᒐᒃᓴᑦ ᐱᕙᓪᓕᐊᔪᑦ, ᒪᓕᒐᓕᐅᖅᑎᑦ ᑲᑎᒪᕐᔪᐊᖅᑎᓪᓗᒋᑦ ᑲᑎᒪᔾᔪᑎᕕᓂᖏᓐᓂᒃ ᐊᑐᕐᓂᖏᓐᓂᒃ 
ᐲᔭᐃᖃᑦᑕᕐᓗᓂ ᐊᒻᒪ ᓈᓚᐅᑎᒃᑯᑦ ᑐᓴᖅᓴᐅᔪᒃᓴᓂᒃ ᐱᓕᕆᐊᖃᖃᑦᑕᕐᓗᓂ; 

 
 ᑎᑎᕋᖃᑦᑕᕐᓗᓂ ᐅᒃᑐᕋᐅᑎᓕᐊᕆᓗᒋᑦ ᑎᑎᖅᑲᓂᒃ; 
 
 ᐃᑲᔪᖃᑦᑕᕐᓗᓂ ᑐᑭᓕᐅᕆᐊᖃᖅᑐᓂᒃ ᐃᓄᒃᑎᑑᖓᓕᖅᑎᑦᑎᓗᓂ ᐅᕝᕙᓗ ᖃᓪᓗᓈᑎᑑᖓᓕᖅᑎᑦᑎᓗᓂ 

ᑎᑎᕋᖅᓯᒪᔪᓂᒃ ᐱᔭᕆᐊᖃᕌᖓᑦ; 
 
 ᑐᓴᒐᒃᓴᓂᒃ ᐊᑐᐃᓐᓇᐅᑎᑦᓯᖃᑦᑕᕐᓗᓂ ᒪᓕᒐᓕᐅᖅᑎᐅᑉ ᖃᓄᐃᓕᐅᕐᓂᕆᔭᖏᓐᓂᒃ ᐊᒻᒪ ᒐᕙᒪᒃᑯᓐᓄᑦ 

ᐊᐅᓚᔾᔭᒃᑕᐅᒋᐊᖅᑐᓂᒃ ᑐᓴᐅᒪᑎᑦᑎᖃᑦᑕᕐᓗᓂ ᐊᒻᒪ ᐱᓕᕆᐊᓐᖑᖅᑎᓯᒪᔭᖏᓐᓂᒃ ᓂᕈᐊᖅᑎᒋᔭᖏᓐᓄᑦ; 
 
 ᓇᐅᑦᑎᖅᓱᐊᖃᖃᑦᑕᕐᓗᓂ ᓄᓇᓕᖕᓂ ᓈᓚᐅᑎᒃᑯᑦ ᑐᓴᖅᓴᐅᔪᓂᒃ ᑐᓴᕈᒥᓇᑐᐃᓐᓇᕆᖃᖅᑐᓂᒃ 

ᒪᓕᒐᓕᐅᖅᑎᖓᓐᓄᑦ; 
 
 ᑐᑭᒧᐊᒃᑎᑦᑎᖃᑦᑕᕐᓗᓂ ᒪᓕᒐᓕᐅᖅᑎᖓᑕ  ᐅᐸᒍᑎᔭᕆᐊᖃᑦᑕᖏᓐᓄᑦ ᐊᒻᒪ 

ᑲᑎᒪᓂᕆᔭᕆᐊᖃᖅᑕᖏᓐᓄᑦ ᓂᕈᐊᖅᑕᐅᒪᕕᖓᑕ ᓄᓇᖓᓃᓐᓂᖓᓂ; 
 
 ᑭᒡᒐᖅᑐᐃᖃᑦᑕᕐᓗᓂ ᒪᓕᒐᓕᐅᖅᑎᖓᓐᓂᒃ ᓄᓇᓕᖕᓂ ᖃᓄᐃᓕᐅᖅᑐᖃᓕᕌᖓᑦ ᒪᓕᒐᓕᐅᖅᑎ 

ᐅᐸᒃᓯᒪᔪᓐᓇᓐᖏᑎᓪᓗᒍ; ᐊᒻᒪᓗ 
 
 ᑐᓴᐅᒪᑎᑦᑎᖃᑦᑕᕐᓗᓂ ᒪᓕᒐᓕᐅᖅᑎᖓᓐᓂᒃ ᐱᕙᓪᓕᐊᔪᓂᒃ ᐱᔾᔪᑕᐅᔪᓂᒃ ᓄᓇᓕᖕᓂ. 


